
Għaddiet sena oħra... 
 

Bħal ħafna minnkom spiċċajt naħseb 

fuq dak li għaddejna minnu bħala 

parroċċa: il-mumenti pożittivi u dawk          

l-episodji li fihom stajna morna aħjar. 

Bħal kulħadd irriflettejt anki x’kien          

is-sehem tiegħi matul is-sena li 

għaddiet: fejn kont ta’ għajnuna u fejn 

żbaljajt jew kont ta’ tfixkil; kollox 

jgħodd, u dan mhux biex niftaħru jew 

insibu ta’ min hu t-tort imma biex 

nitgħallmu nfittxu aktar l-għajnuna ta’ 

Alla u nħallu lilu jdawwalna f’kulma 

nagħmlu, naħsbu u ngħidu, u ma 

nibqgħux mexjin fid-dlam tal-injuranza 

jew tal-qtigħ il-qalb. 
 

Żgur li sar ħafna xogħol fil-Katekeżi biex 

niġbdu aktar nies għat-tagħlim u 

bdejna gruppi ġodda speċjalment 

għall-ġenituri. Ħdimna biex il-Liturġija 

tal-Quddiesa tkun aktar animata,       

bil-kant u bil-parteċipazzjoni tagħkom, 

u żdied in-numru ta’ dawk li jaqraw jew 

ikantaw fil-quddies. Anki fil-Karità 

konna tassew ġenerużi għax is-sena li 

għaddiet inġabru ’il fuq minn €34,897 

minbarra dak kollu li nġabar b’mod 

privat. Bil-għajnuna tagħkom stajna 

ngħinu lid-Dar tal-Provvidenza; Dar 

Arka; il-Hospice Movement; id-Djar       

tal-Little Sisters of the Poor; il-Caritas 

Djoċesana 

t’Għawdex;         

is-Seminarju;            

il-missjunarji           

fil-Ġurnata 

Missjunarja;            

il-missjoni            

tal-Franġiskani     

fl-Art Imqaddsa, 

u l-Insara            

fl-istrixxa ta’ 

Gaża; u fl-aħħar 

nett anki l-karità 

li jqassam             

il-Papa 

(magħrufa 

bħala l-Obolo 

ta’ San Pietru). 
 

Barra minn hekk 

sar ħafna xogħol fil-knisja li ma jidhirx u 

li tajjeb li jissemma biex tifhmu fejn qed 

tmur l-għajnuna tagħkom. Tlesta                  

x-xogħol tar-restawr tal-pasta tas-saqaf 

tan-naħa tal-kor; u issa qed isiru                   

t-tħejjijiet biex jibda x-xogħol fuq            

ir-restawr tal-pittura tal-istess saqaf; ġiet 

imsewwija ħsara ta’ infiltrazzjoni ta’ 

ilma wara              

l-irħam, u taħt    

id-direzzjoni            

tal-esperti sar 

restawr ċkejken 

fuq waħda        

mill-kolonni. Sar 

scanning            

tal-irħam kollu 

biex jiġi 

identifikat kull 

fejn hemm il-

vireg tal-ħadid li 

saru mill-fabbrika 

Taljana qabel           

l-importazzjoni. U 

saru testijiet ukoll 

tal-umdità          

fil-knisja, u saret 

ventilazzjoni    

       għan-niċċa ta’ San Pietru u San 

Pawl. Saret sistema mekkanizzata           

għall-armar tat-tużell, waqt li qed 

nistennewh jiġi lura mir-restawr. 
 

Grazzi għal donazzjoni ta’ €2,500 ġew 

installati set cameras ġodda            

għat-trasmissjonijiet live tal-quddies. 

Saru wkoll xogħlijiet ta’ tiswijiet fuq           

l-apparat tar-Radju u fuq l-orgni ż-żgħir 

tal-knisja li ġarrbu ħsarat mis-sajjetti           
(l-orgni se jiswa €1,758.20). Sar ħafna 

xogħol fiċ-Ċimiterju tal-Ħniena Divina 

grazzi għall-benefatturi tagħna u qed 

nistennew biex jiġu installati l-cameras. 
Inxtrat b’donazzjoni ta’ €1,200 

Conference table għal-laqgħat fis-Sala 

tal-Mużew fiċ-Ċentru u xi għamara 

għal Dar San Pietru u San Pawl. Grazzi 

għall-fondi mill-Ministeru għal Għawdex 

saret kċina ġdida u entratura aktar 

sigura għas-Sala Parrokkjali u qed 

jitkompla t-tisbieħ tas-sala u l-ġnien. 

Tlestew it-tiswijiet u t-tiġdid tas-servizzi 

tat-toilets fil-knisja u beda x-xogħol biex 

titranġa u tisbieħ is-sala tal-Kapitlu. 

Beda wkoll ir-restawr fuq in-niċċa u                 

l-istatwa tad-Duluri. U dan il-Milied, 

benefattriċi ħadet ħsieb biex tinħadem 

kewkba għall-faċċata tal-knisja minn 

Rupert Grech u Ivan Xuereb,                

bil-kollaborazzjoni tal-Kunsill Lokali            

tan-Nadur; u inawgurajna Bambin          

tal-Epifanija għall-knisja ta’ Peter 

Aquilina, ikkummissjonat u rregalat         

mill-Għaqda tal-Presepji tan-Nadur.  

Il-Ħin tal-Quddies 

Ħdud u Festi: 5.30am; 6.30am; 8.30am; 9.45am; 11.00am; 5.00pm; 7.00pm 

Mit-Tnejn sas-Sibt: 5.30am; 6.30am; 7.30am; 9.00am; 5.00pm; 6.30pm 

KNISJA TAL-QALB TA’ ĠESÙ: matul il-ġimgħa: 11.00am        il-Ħadd: 7.00am 

KAPPELLA TAS-SORIJIET: matul il-ġimgħa: 7.00am  il-Ħadd: 6.15am; 10.15am  

 (bl-Ingliż) 

KAPPELLA SANTA TEREŻA TA’ KALKUTTA: il-Ħadd: 7.30am 

 
Avviżi: 
Ġiet ippubblikata kartolina għall-kollezzjonisti mis-sensiela Wirt Patrimonju Naduri li tfakkar              

il-50 anniversarju tal-Artal Maġġuri tal-Bażilika tagħna. Tista’ tinkiseb mis-Sagristija għall-prezz 

ta’ €2.  
 

Nhar il-Ħamis 22 ta' Jannar se ssir l-Assemblea Ġenerali tal-Għaqda Dun Franġisk Grima,             

fid-9.30am, fis-Sala Parrokkjali fi Triq Xandriku. Importanti li l-membri kollha u kull min hu 

interessat jew jixtieq jgħin f’din l-Għaqda jattendi. 
 

Nistiednu lill-bdiewa u dawk li għandhom siġar taċ-ċitru sabiex jgħinuna bil-prodotti tagħhom 

għall-Festa taċ-Ċitru li se ssir fil-Pjazza fit-18 ta’ Jannar 2026. Din is-sena l-qligħ kollu ser imur 

b’risq il-festa u b’mod speċjali għall-proġett tal-Maħżen fi Triq Ta’ Said. Nitolbukom u 

nħeġġukom ħafna biex tgħinuna billi ġġibulna larinġ, lumi u mandolin nhar  is-Sibt 17 ta’ 

Jannar filgħodu u ċċemplu fuq 99803133 / 99215248. 

 

  


